
G E E N  P O S G E L D  N I E

Missionary Perspectives 
in the New Testament

JOHANN DU PLESSIS, EDDIE ORSMOND & 
HENNIE VAN DEVENTER (EDS)

� ere is certainly a need for fundamental re� ec-
tion on mission within our present context, 
where the church of Christ is called to witness in 
South Africa, Africa and the world.

Missionary Perspectives presents a picture as to 
how the New Testament treats the missionary 
challenges for congregations and the church in 
di� erent contexts. � e authors o� er perspectives 
on mission from the following New Testament 
writings: Matthew, Mark, Luke-Acts, Gospel of 
John, Romans, 1 and 2 Corinthians, Galatians, 
Ephesians, Philippians, Colossians, 1 and 2 
Timothy, Hebrews, James, 1 Peter, 1 to 3 John, 
and Revelation.

In addition to the New Testament writings 
four contextual articles – to map the context of 
the biblical approach – are added to give some 
indication of the present situation and context 
for the presentations in this book. � e context-
ual articles focus on the themes of Christendom 
in the Cape-Dutch context and its legacy, the 
emerging missional church, missional diaconia 
as a model for mission, and � nally the relation 
between space, liturgy and mission.

Missionary Perspectives succeeds in showing 
that di� erent New Testament writings treat the 
theme of mission di� erently.

B O E K B E K E N D S T E L L I N G

Saambly is ’n verskynsel wat reeds vir dekades in die 
samelewing en selfs onder sogenaamde kerkmense 

voorkom. Die rebelse gees van die laat sestigerjare het 
aanleiding gegee na vrae oor die instelling van die huwelik. 
Wie het gesê ons moet trou om mekaar lief te hê? Die vraag 
het ’n domino-effek gehad.

Talle jongmense het die huwelik as tradisionele kerklike 
instelling geïgnoreer en begin saamwoon. En toe die 
respektabeles van die samelewing sien die wilde ouens 
kom niks oor nie, toe begin hulle dit nadoen. En die 
gepensioneerdes, wat deur patriargale wetgewing hulle 
pensioene sou verloor as hulle weer trou, het ’n sug van 
verligting geslaag, die skande is versag. En mense wat 
deur slegte eerste huwelike gegaan het, was dankbaar dat 
saamwoon ’n sosiaal aanvaarbare opsie geword het. En toe 
kom die oppurtuniste, en toe word dit ’n algemene ding. 
Behalwe, dit lyk of die kerk dit nie raakgesien het nie. Of nie 
wou raaksien nie.

Uiteindelik weet die kerk nou daarvan. En het selfs besluit 
om daaroor te praat. Dit is waarom hierdie publikasie so 
belangrik is.

Chris Jones en ’n uitgelese groep kundiges bedien die 
samelewing en die kerk in Kan ons nie maar net saambly 
nie? met ontledings, prinsipiële nadenke en soeke na 
verantwoordelike oplossings. Dit is nie ’n poging om die 
huwelik eenkant toe skuif nie. Dit is ’n poging om goeie 
kwaliteit huweliksverhoudings te bevorder en waar dit van 
toepassing is, waardige saamwoonverhoudings.

Vir ’n goeie gesprek om in die kerk tot stand te kom, 
moet ’n mens weet wat die standpunt van die kerk rakende 
die spesifieke saak is waaroor jy wil praat – in hierdie 
geval saambly. Ons weet die amptelike standpunt kom uit 
1966/1970 en lui soos volg: “Na aanleiding van ’n versoek 
van die Ring van Uitenhage en ander klagtes wat ontvang 
is oor die sondige verskynsel van ongehude persone wat 
openlik as gehudes saamlewe en ergernis verwek in die 
Christelike samelewing, versoek die Sinode die Minisiter van 
Justisie beleef om wetgewing in te dien wat die saamwoon 

Perdekoop is reeds lankal 
nie meer ál opsie nie

van ongehude persone as gehudes met of sonder die 
verwekking van buite-egtelike kinders, strafbaar sal maak.” 
Die regering het geweier om dit te doen, maar hierdie besluit 
is toe in 1970 deur die kerk herbevestig.

Bitter min (indien enige) NG Kerk-lidmate sal vandag 
hulle hand vir so ’n besluit opsteek. Dit is waarom ’n 
moeilike kwessie soos saambly onvermydelik op die 
kerklike agenda is. Natuurlik ook omdat al meer mense, 
ook gelowiges, hulle in saamwoon-verhoudings begeef. En 
ons weet, kompleksiteit beteken feitlik sonder uitsondering 
moeilikheid. Maar dis nie genoeg rede om daarvan weg te 
skram nie. Die wêreld is dinamies en ontwikkelend. Dit vra 
kritiese en tergende vrae. Die kerk moet daarop reageer as dit 
enigsins relevant wil bly. 

Die skrywers van Kan ons nie maar net saambly nie? 
sê dat hulle veral teologies nuut, maar verantwoordelik, 
oor hierdie saak wil dink. Hulle stem nie noodwendig 
met mekaar saam nie, maar hulle respekteer mekaar se 
oortuigings en hoop dat hulle ’n klompie parameters oor 
waardegedrewe verhoudings kan aanbied. 

Dit is ook belangrik om uit te wys dat hierdie publikasie 
nie net óór saambly wil praat nie, maar ook mét saamblyers. 
Hulle insette is onontbeerlik vir ’n sinvolle gesprek 
hieroor, aangesien Kan ons nie maar net saambly nie? 
op die 20-plussers gemik is. Daarom is daar ’n klompie 
saamblyverhale ingevoeg en is daar ook na stemme vanuit 
ons post-moderne samelewing geluister. 

